
ANJUNG TAMU ONLINE: Pantasnya masa berlalu, pantas juga go-kart yang dipandu 
oleh para pelajar Sekolah Menengah Sains Kubang Pasu. 
 
Tanpa mengira letih dengan program siang dan malam diatur rapi, namun 155 pelajar 
Tingkatan Empat dan 15 guru pengiring SM Sains Kubang Pasu tetap mara dengan 
semangat untuk Discover UUM.  
 
Melihat keterujaan pelajar diberi peluang untuk aktiviti berkayak dan go-kart sudah 
memadai mencerminkan bahawa kecergasan mengatasi keletihan mereka. Kemahiran 
dan kecerdasan minda mereka diuji dengan beraksi di litar go-kart UUM yang 
mendapat pengiktirafan daripada Persekutuan Automobil Antarabangsa (FIA). Ianya 
sudah pasti memberi keseronokan luar biasa kepada generasi muda yang sentiasa 
ingin mencuba bakat.  
 
“Memandangkan pelajar perlu membina rasa tanggungjawab terhadap diri, keluarga, 
masyarakat dan negara, kami yakin UUM sebagai Universiti Pengurusan dapat 
membakar semangat mereka untuk mengaplikasikan pengetahuan dan teknik baru 

dalam meningkatkan kecemerlangan akademik “, kata Guru Bimbingan dan Kaunseling 
SM Sains Kubang Pasu, Siti Safinah Jamaludin. 
 
“Kami nak mai UUM lagi”, kata mereka dengan wajah-wajah yang ceria dan berseri 
mengakhiri program selama 4 hari di kampus rimba hijau. 
 
Kesempatan diambil untuk mengucapkan setinggi-tinggi penghargaan dan terima kasih 
kepada semua pihak yang terlibat secara langsung dan tidak langsung dalam 
menjayakan Discover UUM: Achieve the Brighter Future khususnya Jabatan Canselori, 
Jabatan Hal Ehwal Pelajar, Jabatan Keselamatan, Jabatan Pembangunan dan 
Penyenggaraan, Pusat Sukan, Perpustakaan Sultanah Bahiyah, Pusat Islam, Unit 
Komunikasi Korporat, Pusat Penginapan Pelajar (SAC), Dewan Penginapan Pelajar 
Tenaga Nasional Berhad (DPP TNB), Pusat Asasi Pengurusan, Pusat Bahasa, Pusat 
Kaunseling, Pusat Pengurusan Perniagaan dan Siswa Niaga, Pusat Kesihatan 
Universiti serta Asaza Jaya Enterprise. 

